
6. Мерекелер мен ойын-сауықтар 
Мектеп жасына дейінгі балаларды тәрбиелеуде мерекелер мен ойын-сауықтардың алатын орны ерекше. Олардың негізгі мақсаты – 

балаларға жағымды эмоциялық көңіл күй сыйлау, шығармашылық қабілеттерін дамыту, ұлттық және жалпыадамзаттық құндылықтарды 
бойына сіңіру, құрдастарымен және ересектермен қарым-қатынас жасау мәдениетін қалыптастыру. 

Мерекелер мен ойын-сауықтар барысында музыка, көркем сөз, би, театрландырылған қойылымдар, қимылды және ұлттық ойындар, 
бейнелеу және шығармашылық әрекеттер өзара үйлесім табады. Бұл балалардың эстетикалық талғамын, қоршаған ортаны көркемдік тұрғыдан 
қабылдауын, шығармашылық белсенділігін және өз ойын еркін жеткізу қабілетін дамытуға ықпал етеді.  

Мерекеге дайындық балалардың алдағы іс-шараға деген қызығушылығын арттырып, олардың белсенділік танытуына мүмкіндік береді. 
Педагог әр баланың жас және жеке ерекшеліктерін ескере отырып, ойындарға, билерге, әндерге, көріністер мен басқа да шығармашылық 
әрекеттерге қатысуға деген ынтасын қолдайды. 

Мерекелер мен ойын-сауықтарды ұйымдастыру барысында балалардың тек бақылаушы емес, белсенді қатысушы болуына ерекше көңіл 
бөлінеді. Бірлескен әрекет балалар мен педагогтер арасындағы өзара түсіністік пен ынтымақтастықты нығайтып, ұжымда әрекет ету, бір-біріне 
қолдау көрсету, жауапкершілік таныту сияқты адамгершілік қасиеттерді қалыптастырады. 

Арнайы таңдалған декорациялар, костюмдер, атрибуттар, музыкалық сүйемелдеу және мерекелік безендіру балаларға көтеріңкі көңіл 
күй сыйлап, мерекенің мазмұнын әсерлі жеткізуге мүмкіндік береді. Ересек және мектепалды топ тәрбиеленушілерін музыка залын, топ 
бөлмелерін және мерекелік бұрыштарды безендіруге қатыстыру олардың дербестігін, шығармашылығын, ұжымдық жұмыс дағдыларын 
дамытуға ықпал етеді. 

Мерекелік іс-шараларды ұйымдастыруда қазақ халқының ұлттық салт-дәстүрлерін, мәдени мұрасын, мемлекеттік мерекелер мен атаулы 
күндердің тәрбиелік маңызын насихаттауға ерекше көңіл бөлінеді. Балалардың жас ерекшеліктеріне сәйкес ұлттық ойындар, әндер, билер, 
салт-дәстүр элементтері мен танымдық тапсырмалар енгізіледі. 

Бөбекжай жанындағы консультативтік пункттің жұмысы аясында мектепке дейінгі ұйымға бармайтын балалар мен олардың ата-
аналарына да әдістемелік және педагогикалық қолдау көрсетіледі. Консультативтік пунктке қатысушы отбасылар мерекелік, шығармашылық 
және ойын-сауық іс-шараларына тартылып, балалардың құрдастарымен қарым-қатынас жасауына, ортаға бейімделуіне және шығармашылық 
қабілеттерін дамытуына жағдай жасалады. Ата-аналарға баланың жас ерекшеліктеріне сәйкес тәрбиелеу, дамыту, әлеуметтендіру және бос 
уақытын тиімді ұйымдастыру мәселелері бойынша педагогтер мен бөбекжай мамандары кеңес береді. Бұл бағыт отбасы мен бөбекжай 
арасындағы ынтымақтастықты нығайтып, мектепке дейінгі тәрбиемен қамтылмаған балаларға қолдау көрсетуге мүмкіндік береді. 

Біздің бөбекжайымызда өткізілетін негізгі мерекелер мен ойын-сауықтар: 
1. Білім күніне арналған ойын-сауық; 
2. 5 қыркүйек – Қазақстан халқы тілдері күніне арналған «Тіл – халық қазынасы» мерекелік ойын-сауығы; 
3. 25 қазан – Республика күніне арналған мерекелік ойын-сауық; 
4. «Қош келдің, Жаңа жыл!» жаңа жылдық ертеңгіліктер; 



5. «Құттықтаймын, Анашым!» – 8 наурыз Халықаралық әйелдер күніне арналған мерекелік ертеңгіліктер; 
6. «Наурыз – жыл басы» – Наурыз мейрамына арналған мерекелік іс-шаралар; 
7. 1 мамыр – Қазақстан халқының бірлігі күніне арналған ойын-сауық; 
8. 7 мамыр – Отан қорғаушы күніне арналған ойын-сауық; 
9. 9 мамыр – Жеңіс күніне арналған тақырыптық ойын-сауық және тәрбиелік іс-шаралар. 

Сонымен қатар бөбекжайда жылдық жоспарға сәйкес балалардың жас ерекшеліктеріне бағытталған спорттық мерекелер, музыкалық 
ойын-сауықтар, театрландырылған қойылымдар, ұлттық ойындар, танымдық және шығармашылық іс-шаралар ұйымдастырылады. 

Мерекелер мен ойын-сауықтарды жүйелі әрі мазмұнды ұйымдастыру балалардың эмоционалдық әл-ауқатын қамтамасыз етуге, 
шығармашылық әлеуетін ашуға, ұлттық құндылықтарға құрметпен қарауға және Отанға деген сүйіспеншілік сезімін қалыптастыруға 
мүмкіндік береді. 
https://www.instagram.com/ertostik13zhezkazgan/  

